
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ 
Со Законот за инвалидски организации (Службен весник на Република Македонија бр. 89/08) го уредува статусот, подрачјето на делување, финансирањето и сопственоста на инвалидските организации.

Сегашните измени на Законот за инвалидски организации произлегуваат како резултат на потребата од усогласување со Законот за основање Државна комисија за одлучување во управна постапка и постапка од работен однос во втор степен.

II. ЦЕЛИ, НАЧЕЛА И ОСНОВНИ РЕШЕНИЈА

Целта за донесување на законот е усогласување со Законот за основање на Државна комисија за одлучување во управна постапка и постапка од работен однос во втор степен. Предлогот на законот за изменување на Законот за инвалидски организации се заснова на истите начела на кој што е донесен Законот за инвалидски организации.

III. ОЦЕНКА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

За спроведување на овој закон, не се потребни дополнителни финансиски средства од Буџетот на Република Македонија.

IV. ПРОЦЕНКА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на овој закон, не се потребни дополнителни финансиски средства од Буџетот на Република Македонија.

ПРЕДЛОГ ЗАKОН

за изменување на Законот за инвалидски организации  

со

предлог на закон 

Член 1

Во Законот за инвалидски организации (Службен весник на Република Македонија бр.89/09), во член 14 во ставот 2 зборовите "второстепената комисија при Владата на Република Македонија надлежна за прашања од социјална заштита" се заменуваат со зборовите "Државната комисија за одлучување во управна постапка и постапка од работен однос во втор степен". 
Член 2

Се овластува Законодавно-правната комисија на Собранието на Република Македонија да утврди пречистен текст на Законот за инвалидски организации.
Член 3

Овој закон влегува во сила осмиот ден од денот на објавувањето во Службен весник на Република македонија, а ќе започне да се применува со започнувањето на примената на Законот за основање на Државна комисија за одлучување во управна постапка и постапка од работен однос во втор степен.

ТЕКСТ НА ОДРЕДБИТЕ ОД ЗАКОНОТ ЗА ИНВАЛИДСКИ ОРГАНИЗАЦИИ КОИ СЕ МЕНУВААТ
Член 14

Министерот за труд и социјална политика со решение одлучува за престанување на статус на инвалидска организација,  ако:

· инвалидската организација поднесе барање за престанување на статусот;

· инвалидската организација не исполнува повеќе услови за добивање на статус на инвалидска организација според овој закон и Законот за здруженија на граѓани и фондации;

· инвалидската организација не делува во согласност со членот 3 од овој закон;

· доколку здружението или сојузот се избришани од регистарот на здруженија на граѓани;

· инвалидската организација истапила или била исклучена од инвалидската организација, која како сојуз на здруженија го добила статусот на инвалидска организација.

Против решението од член 13 став 1 на овој закон и  став 1 на овој член може да се поднесе жалба до Второстепената комисија при Владата на Република Македонија надлежна за прашања од социјална заштита. 

ОБРАЗЛОЖЕНИЕ

I.ОБЈАСНУВАЊЕ НА ПРЕДЛОГ ЗАКОНОТ ЗА ИЗМЕНУВАЊЕ НА ЗАКОНОТ ЗА ИНВАЛИДСКИ ОРГАНИЗАЦИИ


Со предложените измени се врши усогласување со Законот за основање на Државна комисија за одлучување во управна постапка и постапка од работен однос во втор степен.

II. 
МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Постои меѓусебна поврзаност на предложените решенија со Законот за основање на Државна комисија за одлучување во управна постапка и постапка од работен однос во втор степен.

III. 
ПОСЛЕДИЦИ КОИ ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија ќе се изврши усогласување на Законот за инвалидски организации со Законот за основање на Државна комисија за одлучување во управна постапка и постапка од работен однос во втор степен.

